
Newid yn yr hinsawdd

Ers 1880, mae’r tymheredd o gwmpas y byd wedi cynyddu 1.4 gradd. 
Yn ystod y tri deg mlynedd nesaf, bydd y tymheredd yn cynyddu 2 radd 
eto. Cofnodwyd y ddau ddegawd diwethaf yn yr ugeinfed ganrif fel y rhai 
mwyaf twym, ac os bydd hyn yn parhau, fe fydd yn rhy boeth i ddyn fyw 
ar y blaned.

Yn ôl bron i 2,500 o wyddonwyr ar draws 130 o wledydd, mae newid 
hinsawdd, fel problem, wedi cael ei greu gan ddyn. Mae hyn wedi  
gwaethygu dros y 50 mlynedd diwethaf gan geir, trenau a moduron 
yn gyffredinol. Yn ogystal â hyn, rydym wedi bod yn llosgi pren, olew 
a phetrol i greu trydan. Trwy losgi’r pethau hyn, mae carbon deuocsid 
yn cael ei ryddhau i’r awyrgylch ac mae’r môr a’r planhigion yn amlwg 
yn amsugno’r nwy gwenwynig yma. Pe byddem yn stopio’r holl bethau 
sydd yn achosi newid hinsawdd, byddai’n parhau am nifer o flynyddoedd 
oherwydd bod y nwyon yn aros yn yr aer ac yn teneuo ein hatmosffer.

Beth fydd yn digwydd? Bydd prinder dŵr yn bendant dros y glôb a 
llifogydd hefyd. Os oes llifogydd o ddŵr budr wedi’u llenwi â gwastraff, 
yna bydd yn heintio’r dŵr yfed glâ n. Bydd lefel y môr hefyd yn codi 
rhwng 7 a 23 modfedd (18-59cm). Gall hyn greu difrod mawr i unrhyw dir 
sydd o dan lefel y môr (y morlin gan fwyaf).

Efallai eich bod yn meddwl, ‘sut alla i wella y pethau yna?’ Wel, os nad 
ydych yn gallu gwneud pethau mawr,  gallwch drio gwneud pethau bach 
fel diffodd y tap wrth olchi eich dannedd neu gerdded i’r ysgol. Hefyd 
gallwch ostwng y tymheredd ar y peiriant golchi o 40 i 30 gradd Celsius, 
sydd yn arbed egni. Yn olaf, gallwch chi ddiffodd peiriannau sydd ar 
‘standby’.

Mae yna bethau na allwch mo’u gwneud i leihau effaith newid hinsawdd. 
Er enghraifft, mae gwartheg yn rhyddhau methan i’r aer yn naturiol. Er 
dweud hyn, mae ceir a phethau wedi’u creu gan ddyn yn cael llawer 
mwy o effaith na gwartheg. Wrth gwrs mae’n wych fod gwyddonwyr wedi 
darganfod miloedd o bethau anhygoel ac maen nhw’n dal i ddarganfod 
pethau newydd bob dydd, a does wybod, efallai mewn rhai blynyddoedd 
neu ddegawd, bydd ffyrdd o rwystro newid hinsawdd neu o leiaf helpu i’w 
ostwng yn sylweddol. Tan hynny bydd rhaid gwneud y pethau bychain, 
neu hyd yn oed y pethau mawr, i helpu.


